Thema: Sul y Tadau
Cofiwch addasu’r iaith i siwtio’ch ardal/plant.

Chi sy’n nabod y plant – byddwch yn sensitif i’w sefyllfaoedd!
· Dydd Sul nesaf ydy Sul y Tadau. Be dych chi am wneud i’ch tad ar y diwrnod arbennig hwn?
Rhoi brecwast yn y gwely i dad.

Gwneud cerdyn arbennig oddi wrtha i a fy chwaer/mrawd bach.

Mae dad yn hoffi siocled, .............. ydy ei ffefrynnau. Fydda i’n rhoi bocs iddo fel syrpreis! 
(Dewiswch weithgareddau sy’n siwtio’r plant – rhoi’r bins allan, glanhau sgidiau rygbi ayyb)
Dw i’n mynd i ........................... yn lle dad! Phew...gwaith caled!
Dw i’n mynd i .................................yn lle dad! Phew...gwaith diflas.

· Mae ein tadau yn ein helpu ni o hyd. (Addaswch y gweithgareddau isod i siwtio’ch plant)
Mae dad yn fy nysgu i nofio.
Mae dad yn fy nysgu i reidio beic.
Mae dad yn fy nreifio i o le i le. 

Mae dad yn fy helpu hefo fy ngwaith cartref mathemateg.
· Mae tadau yn neis ac yn ddoniol hefyd.
Mae dad yn canu yn y bath! ...Ac yn y gawod! ...Dim bob amser mewn tiwn!

Mae dad yn dweud jôcs sâl iawn! Ond dw i’n dal i chwerthin.

Pan dw i ‘down in the dumps’ mae dad yn codi fi ar ei ‘sgwyddau ac yn rhedeg yn gyflym!
Pan dw i’n poeni neu yn teimlo’n ofnus mae dad yn gafael yn dynn yno’ fi.

· Mae tadau’n gallu gwneud pob math o bethau. (Addaswch y gweithgareddau isod i siwtio’ch plant)
Dad wnaeth beintio’r gegin yn ein tŷ ni.

Dad wnaeth newid teiar y car pan gawson ni byncjar.
Dad balodd yr ardd i gyd er mwyn i ni gael tyfu llysiau.
· Mae tadau  hefyd yn gallu gweiddi! A cholli tymer! Ac anghofio pethau! Dydy tadau ddim yn hollol berffaith, ond mae nhw’n GRÊT!

Mae’r byd yn lle braf pan mae dad yn gwenu arnon ni.

Mae’r byd yn lle braf pan mae dad yn hapus hefo ni.

· Diolch am ein tadau a’r holl bethau gwahanol mae nhw’n ei wneud i ni. Ond yn fwy na dim, diolch fod ein tadau yn ein caru ni.
Pan dw i’n fwdlyd ac yn ddrewllyd ar ôl gem bêl-droed mae dad dal yn fy ngharu i!

Pan dw i’n llawn annwyd a germs, ac yn tagu/peswch yn ei wyneb (actiwch y rhan!) mae dad dal yn fy ngharu i!

Pan ges i frech yr ieir, pan oeddwn i’n sboti ac yn crafu, ac yn crio (actiwch y rhan!), roedd dad dal yn fy ngharu i!

Er mod i ddim yn gwrando ambell waith! Er mod i’n ‘anghofio’ brwsio fy nannedd ambell waith! Er mod i’n cwffio/ymladd hefo fy mrawd ambell waith - mae dad dal yn fy ngharu i!

· Mae cariad dad yn rhyfeddol. Mae cariad dad yn sbesial. Mae cariad dad yn bwysig iawn i bob un. Dydy pawb ddim mor lwcus â ni. Mae rhai plant wedi colli eu tad, oherwydd salwch/tostrwydd, oherwydd damwain, neu am resymau trist eraill – ond mae’n rhaid i ni ddiolch am y cariad rydyn ni’n ei brofi bob dydd.
· Mae’r Beibl yn dweud fod cariad yn sbesial. Mae’r Beibl yn dweud fod cariad Duw yn gariad perffaith, hyd yn oed yn well na chariad ein tadau ni. Dyma rai o’r pethau mae’r Beibl yn ddweud am wir gariad, (1 Corinthiaid 13)
Mae cariad yn amyneddgar. 
Mae cariad yn garedig. 
Dydy cariad ddim yn cenfigennu, ddim yn brolio'i hun, nac yn llawn ohono'i hun. 
Dydy cariad ddim yn gwneud pethau anweddus, nag yn mynnu ei ffordd ei hun drwy'r adeg. 
Dydy e ddim yn digio a phwdu, ac mae'n fodlon anghofio pan mae rhywun wedi gwneud cam. 
Dydy cariad ddim yn mwynhau gweld drygioni — beth sy'n ei wneud e'n llawen ydy'r gwir.  
Mae cariad bob amser yn amddiffyn; mae bob amser yn credu; bob amser yn gobeithio; bob amser yn dal ati.
Gweddïwn:  
Ein Tad, diolch i ti am gariad ein tadau. Mae Sul y Tadau’n agosáu ac rydyn ni eisiau diolch am ein tadau. Diolch am eu gofal droson ni, diolch am eu gwaith diflino. Diolch ein bod ni’n cael ein magu mewn awyrgylch cariadus. Helpa ni i ddweud diolch ac i fod yn ddiolchgar am bopeth rydyn ni’n dderbyn o ddydd i ddydd. Diolch mai Duw cariad wyt ti, a dy fod ti eisiau i ni ddangos cariad at eraill, ein cymdogion a’n gelynion. Helpa ni i gofio pa mor fawr a nerthol ydy gwir gariad. Amen.

